
1. Перакласці словы на беларускую мову і вызначыць род назоўнікаў.
Валерьянка, ватник, галоша, краюха (хлеба), близнец, глицерин, жезл, жираф, засов, копыто, затылок, пачка, блюдце, жимолость.
Максімальная колькасць балаў – 14 б. (1 бал за кожны правільны варыянт)
2. Падбярыце да ўстарэлых слоў сучасныя адпаведнікі.
Бортнік , борць, мапа, матрыкул,  ментар,  раме,  рондаль, шуйца,  ятка,  кляштар, рабунак, дойлід,  адродак, варункі. 
Максімальная колькасць балаў – 14б. (1 бал за кожны правільны варыянт)
3.“Расфарбуйце” наступныя фразеалагізмы:
Максімальная колькасць балаў – 8б. (1 бал за кожны правільны варыянт)
Шыта … ніткамі (усё зразумела, відавочна).
… кроў (іранічна пра людзей, якія хочуць падкрэсліць сваё высокароднае паходжанне).
У … целе (жорстка адносіцца да каго-небудзь).
… птушка (мара).
Пускаць … пеўня (падпаліць будынак, зрабіць пажар).
… гадзіна (світанне, калі яшчэ не праяснілася).
У … святле (не заўважаючы праблем, небяспекі).
…  вуліца (адсутнасць перашкод, магчымасці ў нейкай справе).
4. Якія сталыя прыфразеалагічныя дзеясловы ўводзяць у тэкст фразеалагізмы:
… на лес гледзячы;
… лахі пад пахі;
…  як Заблоцкі на мыле;
…  як баран на новыя вароты;
…  на горкі яблык;
…  як дурань з пісанай торбай;
… дзе ракі зімуюць;
… як серада на пятніцу;
…  з хворай галавы на здаровую
Максімальная колькасць балаў – 9б. (1 бал за кожны правільны варыянт)
5. Укажыце сінтаксічную функцыю падкрэсленых слоў. Патлумачце, на падставе чаго вы гэта зрабілі.
Максімальная колькасць балаў – 2 (0,5 бала за кожны правільны варыянт)
1. Глядзець гэты фільм сумна. 2. Надвор’е сонечнае, яснае. 3. Добразычлівы народ дзеці. 4. Добра стаміцца ад цяжкіх дарог, схіліцца ў знямозе пад елку на мох. (В.Вярба)
6. Зборнік Р. Барадуліна называецца “Неруш”. А паасобныя раздзелы маюць назвы “Начныя азярыны”,  “Еўразія”, “Рута-мята”, “Угаманіўся бор”, “Шчыравала пчала”. Які прынцып выкарыстаў аўтар, даючы найменні раздзелам? 
Максімальная колькасць балаў – 3б.
7.  Як адрозніваюцца від верша і жанр верша? Прывядзіце прыклады жанраў і відаў. Максімальная колькасць балаў – 3б.
8.  Якія беларускія пісьменнікі мелі “раслінныя” і “птушыныя” псеўданімы?    За кожны правільны  прыклад -  1 б.  
9. Адрэдагуйце назвы твораў, запішыце іх правільна, назавіце аўтараў гэтых твораў
“Украінскі хутарок”, “Добра будзе!”, “Люцыян Бяроза”, “Над ракой Прыпяццю”, “Саманадзейны кот”, “Зорка Сірыус”, “Гусі на балоце”, “Сэрца не камень”, “Альпійская раніца”, “Магіла зубра”.
Максімальная колькасць балаў – 10 б. (0,5 балаў -  за правільную назву, 0,5. Б. – за аўтара твора)
10. Кашчэй ў казках звычайна надзяляецца эпітэтам неўміручы, г. зн. яго нельга забіць. А на што ўказвае эпітэт паганы ў дачыненні да Кашчэя? 
Максімальная колькасць балаў – 2 б.
11. Прачытайце сказ і патлумачце: макаранічныя вершы – гэта вершы, у якіх ідзе гаворка пра макароны, ці гэта штосьці іншае? 
Максімальная колькасць балаў – 4 б.

Максімальная колькасць балаў – 70б.
